
LÖG 

um breyting á lögum nr. 80/1971, um aflatryggingasjóð sjávarútvegsins. 

Forseti Ístanns 

gjörir kunnugt: Alþingi hefur fallist á lög þessi og ég staðfest þau með sam- 

þykki mínu: 

1. gr. 
Síðasta mgr. 10. gr. laganna orðist svo: 
Stjórn sjóðsins er heimilt að greiða bætur til báta, sem hafa þurft að hætta 

veiðum eða hafa ekki getað hafið veiðar á tilteknu veiðisvæði, sem hefur verið 
friðað um tiltekinn tíma vegna hrygningar nytjafiska eða hættu á seiðadrápi. Sjóðs- 
stjórnin skal hafa hliðsjón af því, hvort friðunin hafi verið ákveðin fyrirvaralaust 
eða fyrirvaralitið, þannig að eigendur viðkomandi báta hafi ekki getað gert ráð- 
stafanir til veiða með sömu eða öðrum veiðarfærum á öðrum veiðisvæðum með 
svipuðum árangri og vænta hefði mátt á hinu friðaða svæði. Greiðslur bóta skulu 
í meginatriðum við það miðaðar að útgerðarmaður sleppi skaðlaus af greiðslu kaup- 
tryggingar. 

2. gr. 
Lög þessi öðlast þegar gildi. 

Ákvæði til bráðabirgða. 

Heimild skv. lögum þessum skal taka til veiða rækjubáta, sem ekki gátu hafið 
veiðar s. 1. haust vegna mikils seiðafjölda, og gilda frá 1. okt. s. 1. 

Gjört að Bessastöðum 12. mars 1979. 

Kristján Eldjárn. 
(L. S.) 

Kjartan Jóhannsson. 

Ríkisprentsmiðjan Gutenberg.


